
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তৃতীয় ভাগ-চতুর্থ খণ্ড 0 শ্রীহট্টের ইতিবৃত্ত ২৭৮
কার্য্যোদ্ধার করায়, দেওয়ান তুষ্ট হইয়া তাহাকে বাণিয়াচঙ্গের চৌগড়ের মধ্যে কতক স্থান ও চৌধুরী উপাধি প্রদান করেন। এই স্থান প্রাপ্তে তিনি দশপাড়া ত্যাগ করিয়া তথায় আগমন করেন, তাহার বাসহেতু এস্থান “চৌধুরীপাড়া” বলিয়া খ্যাত হয়। এ পাড়ায় মোসলমানের বাস নাই। এই বংশীয়গণ পরে বাণিয়াচঙ্গের দেওয়ান হইতে স্বীয় কার্যের জন্য সম্মানসূচক “বিশ্বাস” পদবি প্রাপ্ত হন। এ বংশ অতি বিস্তৃত সংক্ষিপ্ত কথা নিম্নে লিখিত হইল।
ব্যক্তিগত সংবাদ
এই বংশীয় সিদ্ধেশ্বর বাল্যাবধি ধৰ্ম্মানুরক্ত ছিলেন। পিতা তাহার উদাসীনতা দৃষ্টে সত্বর সাগ্রহে
ময়মনসিংহ জেলার কুলিয়াচরস্থ কালীবাড়ীতে অবস্থিতি করেন। সিদ্ধেশ্বর সিদ্ধপুরুষ ছিলেন,— ক্ষণকাল ধ্যান করিয়া তিনি লোকের হিতাহিত নিশ্চিতরূপে বলিয়া দিতেন। আপন মৃত্যুকাল আসন্ন অবগত হইয়া পূৰ্ব্বেই শিষ্যবৰ্গকে তাহা জ্ঞাপন করেন এবং একটি লবণপূরিত কাষ্ঠ-সিন্ধুকে বলিয়া যোগাসনে দেহত্যাগ করেন। পরে সেই সিন্ধুক সহ শব ভূগর্ভে প্রোথিত করা হয়।
সিদ্ধেশ্বরের ভ্রাতুষ্পপুত্র গোবিন্দ তেজপুরের মুন্সেফ ও মাজিস্ট্রেট ছিলেন; তাহার বাসায় অতিথির নিত্যভোজ হইত। তাহার পূবর্ববৰ্ত্তী, একটি “পঞ্চরত্ন” অপূর্ব রাখিয়া গিয়াছিলেন; তিনি উহা পূর্ণ করেন ও দুর্গামণ্ডপ প্রস্তুতাদি সদ্ব্যয় করেন।
ইহার জ্ঞাতি ভ্রাতা কমলানারায়ণ একজন প্রতিভাশালী ব্যক্তি ছিলেন, ১২৩৫ বাংলায় তাহার জন্ম হয়। তিনি পারস্য, উর্দু, হিন্দি, সংস্কৃত ও বাঙ্গালা ভাষা অবগত ছিলেন। তিনি প্রথমতঃ বাণিয়াচঙ্গে পারস্য ভাষা শিক্ষা দিতে, পরে তথায় বালিকা বিদ্যালয় ও নৈশ বিদ্যালয় প্রতিষ্ঠিত হয় এবং তিনিই তাহার শিক্ষাদান কাৰ্য্যে নিযুক্ত হন। সঙ্গীতবিদ্যায়ও তাহার বিশেষ অভিজ্ঞতা ছিল, তিনি স্বয়ং একজন গায়ক ছিলেন এবং প্রায় সহস্র সংখ্যক সঙ্গীত রচনা করিয়া যশস্বী হইয়া গিয়াছেন। সখীসম্বাদ, টপ্পা, মালসী প্রভৃতি বিবিধ বিষয়িনী উক্ত সঙ্গীত সমূহ ব্যতীত তৎকৃত “বৃষকেতু” নামে একখানা কাব্যগ্রন্থ আছে। চিকিৎসা বিষয়েও তাহার জ্ঞান ছিল, রোগীর “নাড়ী” ধরিয়া তিনি রোগের রহস্যোদঘাটন করিতে সমর্থ ছিলেন। ১৩০০ বঙ্গাব্দে তাহার মৃত্যু হয়। ইহার পৌত্র শ্রীযুত অনাদিচরণ বিশ্বাস মহাশয় হইতেই আমরা এই বিবরণ প্রাপ্ত হইয়াছি।
বিশ্বাস বংশে—বিশ্বনাথ ও কাশীনাথ নামক ভ্রাতৃদ্বয় বিশেষ উপাৰ্জ্জনক্ষম ও উদ্যোগী পুরুষ
ছিলেন। ইহারা উভয়েই উকীল ছিলেন। পরে শ্রীহট্টের বিশ্বনাথ থানায় মুন্সেফী থাকাকালে কাশীনাথ তথাকার মুন্সেফ নিযুক্ত হইয়া ছিলেন।
৩ নমুনা – “মা কালি! দুঃখের কালি কেন মাখালি মা আমাকে।
লেগেঞ্জুে যে কালি, বুঝি চিরকাল, ঘুচাও মনের কালি, কাল নিবারিকে ।। যায় মা মনের কালি, কালে দিলে কালি, যাবে অন্তকালি, দেশে মন-কালি। মবণ আজি-কালি, তুমি মহাকালী, ব্রজে ক্রষ্ণকালী, দক্ষিণা কালিতে।
ষেপদ কমল হল হৃদকমলে, সেপদকমলে বঞ্চিত কমলে, নয়নকমলে হের মা
কমলে, বদন কমল কোমল হাসিকে ।”










[image: ]

[image: ]

'https://bn.wikisource.org/w/index.php?title=পাতা:শ্রীহট্টের_ইতিবৃত্ত_-_উত্তরাংশ.pdf/২৯৮&oldid=1296848' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০২:৩৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

